27ko belaunaldiko poetarik garrantzitsuenetako bat izan zen. Literatur kritikari eta poeta aritu zen
gerraren aurreko urteetan, eta ospe handia lortu zuen. Bera da Gerardo Diegoren Antologia lanean
agertzen diren bi emakumeetako bat.

Haren obra poetikoak etengabeko bilakaera izan zuen. Lehen etapan, amodiozko lirika erabiltzen
du, eta tentsioan dago poesia puruaren eta abangoardismoaren artean. Mexikon erbesteratuta egon
bitartean, haren poesiak tonu helduagoa hartu zuen, zenbaitetan mistikoa eta transzendentea,
baina betiere karga emozional handikoa. Haren l|lanean modernitatearen irudiak, amodioa,
askatasun-nahia eta hoztasun intelektuala gainditzen duen sentsibilitatea uztartzen dira, intentsitate
lirikko handia lortzeraino.

